
ABSTRAK 

Kajian ini telah dijalankan di salah sebuah sekolah menengah di daerah Kota Belud untuk 
menguji kesan penggunaan model Ray Diagram terhadap kefahaman dan minat bagi 
mata palajaran Fizik tingkatan empat. Kajian yang bersifat kuantitatif ini menggunakan 
responden seramai 31 orang pelajar dari kelas aliran sains yang dipilih secara rawak 
mudah. Model yang berkonsepkan analogi ini digunakan untuk memudahkan pelajar 
menentukan ciri-ciri imej bagi suatu objek dengan lebih mudah di samping membantu 
mereka untuk melukis gambarajah sinar dengan betul. Elemen warna yang digunakan 
bertujuan untuk membantu pelajar dalam mengingat langkah-Iangkah penting di dalam 
menghasilkan gambarajah sinar. Kajian menggunakan satu kumpulan tunggal sebagai 
kumpulan rawatan (pre-post design). Set soalan ujian pra dan pasca digunakan sebagai 
instrumen untuk mengukur kefahaman pelajar di samping soal selidik untuk 
mendapatkan respon dari persepsi minat. Data yang dianalisis secara deskriptif dan 
inferensi menunjukkan penggunaan model Ray Diagram mampu meningkatkan 
kefahaman selain menarik minat pelajar untuk mempelajari tajuk Understanding Lens. 

ABSTRACT 

RESEARCH TOWARDS THE USAGE OF RA Y DIAGRAM MODEL IN ENHANCING 
STUDENT'S UNDERSTANDING AND INTEREST AMONG FORM FOUR PHYSICS 

STUDENT FOR SUBTOPIC UNDERSTANDING LENS. 

The aims of this research were to examine the effect of usage of Ray Diagram model 
toward studen~s understanding and interest. This analogical model was used in subtopic 
of Understanding Lens to help student in drawing ray diagram and determine the 
properties of image correctly. Colorful elements were used to help student in memorizing 
the step to draw the ray diagram. About 31 students from science stream class were 
chosen by using simple random sampling as respondents in this study. All student acts 
as a treatment group for study purpose. Researcher had used pre and post test as 
instrument to measure student's understanding. Meanwhile, questionnaire was used to 
measure the interest perception of student toward the usage of Ray Diagram model to 
learn the subtopic of Understanding Lens. Statistic inferential and descriptive was used 
to analyze the data and was found that the Ray Diagram model could enhance studen~s 
understanding and attract them to learn the subtopic. 

BABl 

PENGENALAN 

1.1 Pendahuluan 

Fizik merupakan salah satu subjek penting yang dipelajari ketika sekolah 

menengah. Ia merupakan salah satu subjek yang terkandung di dalam kurikulum 

elektif selain mata pelajaran Kimia, Biologi dan juga Matematik Tambahan. 

Menurut Kementerian Pendidikan Malaysia (2001), Fizik merupakan mata 

pelajaran yang diprogramkan selama dua tahun kepada pelajar tingkatan empat 

dan tingkatan lima. Ianya sebagai persediaan untuk mereka mempelajari dan 

memahami kosep, prinsip di dalam Fizik serta aplikasinya di dalam kehidupan 

seharian. Selain itu juga ia turut menyediakan pelajar untuk menceburkan diri 

dalam dunia pekerjaan yang berorientasikan sains dan teknologi. 

Seperti yang diketahui, Fizik merupakan pengetahuan yang dinamik di 

mana ianya sentiasa berkembang dari hari ke hari. Kebanyakan prinsip dan 

konsepnya memberi sumbangan kepada kehidupan manusia tambahan lagi sains 

dan teknologi semakin penting pada kehidupan masa kini. 

Kurikulum Fizik diwujudkan untuk menghasilkan pelajar yang mempunyai 

pengetahuan asas dan kemahiran di dalam bidang ini. Maka, objektif di sekolah 

adalah membolehkan pelajar: 

1. Memperoleh maklumat tentang konsep, prinsip, hukum, dan teori 

fizik serta menggunakannya untuk memahami fenomena 

semulajadi; 

2. Memahami aplikasi fizik di dalam kehidupan seharian terutamanya 

di dalam sains dan teknologi; 

3. Memperkaya kemahiran berfikir dan kemahiran saintifik; 

4. Mengaplikasikan pengetahuan dan kemahiran di dalam 

meyelesaikan masalah dan membuat keputusan; 

5. Menilai maklumat mengenai sains dan teknologi dengan bijak dan 

berkesan; 

6. Mengaplikasikan tingkahlaku saintifik dan nilai moral; 

7. Menyahut cabaran di dalam bidang sains dan teknologi serta 

menyumbang kepada perkembangan teknologi dunia; 

8. Melibatkan diri dalam kerjaya profesional terutamanya di dalam 

bidang sains; 

9. Menghargai sumbangan sains dan teknologi terhadap 

perkembangan manusia; 

10. Menyedari bahawa kajian yang berasaskan kemampuan manusia 

adalah untuk memahami suatu kejadian. 

Oi dalam silibus Fizik sekolah menengah, terdapat satu topik yang 

menyentuh tentang cahaya. Oi dalam tajuk ini pelajar akan mempelajari sifat dan 

konsepnya di mana konsepnya dapat dilihat melalui kejadian semulajadi seperti 

pembentukan pelangi, pembengkokan sudu di dalam gelas yang berisi air serta 

dasar kolam yang kelihatan lebih cetek berbanding kedalaman sebenar. Selain itu 

juga, pelajar turut mempelajari tentang kanta iaitu kanta cembung dan kanta 

cekung. 

1.2 Latar belakang kajian 

Di dalam proses pengajaran dan pembelajaran, masalah yang sering dihadapi 

oleh para guru adalah pengajaran berkesan. Aspek pedagogi ini merupakan 

perkara yang penting kerana ia menentukan samada proses pengajaran dan 

pembelajaran tersebut berjaya atau tidak. Menurut Slavin R.E (2006), "the link 

between what the teachers wants student to learn and student's actual learning 

is called instruction or pedagogy". Beliau turut menambah pengajaran yang 

berkesan bukan seta kat memindahkan maklumat daripada pemberi kepada 

penerima, namun ia juga melibatkan penggunaan pelbagai kaedah di dalam 

menyampaikan maklumat. 

Namun demikian, terdapat ramai guru pada masa kini yang mengamalkan 

pembelajaran yang berpusatkan guru. Kajian yang dilakukan oleh Shaffie (2003) 

yang menyatakan bahawa semakin banyak guru bercakap maka semakin sedikit 

pelajar yang akan belajar. Pernyataan beliau ini meyokong bahawa pembelajaran 

yang berpusatkan guru tidak selalunya sesuai digunakan. Hal ini turut mendapat 

persetujuan daripada ·pernyataan yang dikeluarkan oleh Rohaila Yusof dan rakan

rakan (2005) yang menyatakan bahawa pembelajaran yang berpusatkan pelajar 

gagal untuk melatih pelajar menggunakan kemahiran seperti kemahiran berfikir, 

menyelesaikan masalah serta komunikasi. Pelajar haruslah terlibat secara aktif di 

dalam proses pengajaran dan pembelajaran dan proses ini haruslah berfokuskan 

aktiviti pelajar untuk menjadikan ianya lebih efektif (Zaenab dan rakan-rakan, 

2004). 

Maka, inilah masanya di mana pendekatan pendidikan yang berpusatkan 

guru perlu diubah kepada berpusatkan pelajar (Abu Hassan Othman & Mohd 

Yusof Abdullah, 2005). Dengan ini, untuk memastikan pelajar menjalani proses 

pembelajaran, guru seharusnya mengambil inisiatif untuk melibatkan pelajar 

secara aktif semasa di dalam kelas. Sistem pendidikan di Malaysia kini turut 

menggalakkan guru untuk mewujudkan pengajaran secara aktif dan proses 

pembelajaran adalah melalui pendedahan kepada aktiviti yang dilakukan oleh 

pelajar itu sendiri (hands-on activity), membuat eksperimen, dan menggalakkan 

pembelajaran enkuiri (Kamisah Othman dan rakan-rakan, 2007). Ditambah pula 

dengan pendapat Shaffie (2003) yang menyatakan 

\\ ... kuriku/um /atihan perguruan te/ah memasukkan unsur-unsur 

kemah/ian berfikir secara knIis dan kreatif (KBKK) ke da/amnya. Di 

peringkat seko/ah, matape/ajaran Sains je/as te/ah mengandungi unsur

unsur kemahiran berfikir kerana pe/ajar dikehendaki membuat andaian 

dan hipotesis .. N • 

Pernyataan ini turut disokong oleh Wrutheran (2000) yang menyatakan bahawa 

guru yang baik dapat mengaitkan pembelajaran di dalam bilik darjah dengan 

aplikasi harian manusia serta kejadian semulajadi. 

Maka di sini penyelidik menggunakan pendekatan yang melibatkan pelajar 

secara aktif semasa pembelajaran sedang berlangsung. Penyelidik beranggapan 

penggunaan model Ray Diagram dapat membuatkan pembelajaran menjadi lebih 

menarik dan bermakna. Dengan cara ini, pelajar dapat membina idea mereka 

sendiri dan lebih memahami tajuk yang dipelajari. Justeru itu, penyelidik 

mengkaji samada penggunaan model di dalam mempelajari tajuk Understanding 

Lens dapat membantu mereka memahami tajuk berkenaan di sam ping menarik 

minat mereka untuk menggunakannya. 

1.3 Pernyataan masalah 

Di dalam tajuk ini, penyelidik mendapati pelajar menghadapi masalah yang sarna 

iaitu tidak dapat mengingati ciri-ciri imej bagi kedua-dua kanta. Selain itu juga, 

pelajar menghadapi masalah di dalam melukis gambarajah sinar untuk 

menunjukkan pergerakan cahaya daripada objek menerusi kanta dan 

kemudiannya menghasilkan imej yang betul. Selain itu juga, pembelajaran yang 

menggunakan buku teks semata-mata juga telah menyebabkan pelajar bosan 

dengan apa yang dipelajari. 

Seperti kata Ments M.V (1989), "they memorize information from the 

textbook but seldom experience firsthand the excitement of discovery". 

Tambahan pula kaedah syarahan yang digunakan oleh guru juga menyumbang 

kepada suasana pembelajaran yang suram dan menyebabkan pelajar mudah 

mengantuk. 

Cahaya merupakan kejadian yang abstrak. Maka agak sukar bagi pelajar 

untuk membayangkan bagaimana cahaya itu bergerak melalui kanta dan 

seterusnya menghasilkan imej pada skrin. Ditambah pula setiap pelajar memiliki 

tahap imaginasi yang berbeza. Seperti yang dinyatakan oleh Heywood D.S (2005) 

" ... although they often recognize that light is necessary for both creation and 

observation of an image, learners usually cannot provide an explanation for these 

processes in terms of the behavior of light". 

1.4 Persoalan kajian 

Berdasarkan pernyataan masalah, penyelidik ingin mengkaji penggunaan model 

analogi iaitu model Ray Diagram untuk memahami tajuk Understanding Lens. 

Oleh yang demikian, terdapat beberapa persoalan yang timbul di dalam fikiran 

penyelidik iaitu: 

a) Adakah pelajar dapat melukis gambarajah sinar dengan betul selepas 

menggunakan model Ray Diagram? 

b) Adakah pelajar dapat mengingati ciri-ciri imej dengan lebih mudah 

selepas menggunakan model ini? 

c) Adakah mereka dapat mengaitkan apa yang dipelajari di dalam kelas 

dengan kehidupan seharian? 

d) Adakah model ini dapat menarik minat mereka untuk mempelajari 

tajuk ini? 

Oleh yang demikian, untuk mencari jawapan kepada persoalan tersebut, maka 

penyelidik akan menguji perbezaan skor di antara ujian pra dan ujian pasca. 

Perkataan (dapat melukis gambarajah sinar, mengingati ciri-ciri imej, dan 

mengaitkan dengan kehidupan seharian) diletakkan di bawah tafsiran 

kefahaman. Maka, persoalan kajian yang akan digunakan di dalam kajian ini 

adalah: 

I. adakah terdapat sebarang perbezaan kefahaman pelajar di dalam 

ujian pra dan ujian pasca bagi kumpulan rawatan? 

II. adakah pelajar berminat untuk menggunakan model untuk 

mempelajari tajuk Undestanding Lens? 

1.5 Tujuan kajian 

Di dalam kajian ini, penyelidik ingin mengkaji samada penggunaan model ini 

dapat membantu pelajar mengingati ciri-ciri imej yang terbentuk serta dapat 

melukis gambarajah sinar dengan betul. Selain itu juga penyelidik ingin melihat 

samada terdapat peningkatan pada tahap kefahaman pelajar selepas 

menggunakan model Ray Diagram ini. Penyelidik juga ingin mengkaji samada 

pelajar berminat untuk menggunakan model ini mempelajari tajuk Understanding 

Lens. 

1.6 Objektif kajian 

Di dalam kajian ini, penyelidik telah membina objektif untuk dilaksanakan dan 

dibuktikan. Objektif tersebut adalah penyelidik ingin mengetahui: 

I. perbezaan kefahaman pel ajar di antara ujian pra dan pasca bagi 

kumpulan rawatan. 

II. minat pelajar untuk menggunakan model Ray Diagram untuk 

mempelajari tajuk Understanding Lens. 

1.7 Hipotesis kajian 

Di dalam kajian ini, penyelidik menggunakan dua hipotesis nul untuk diuji 

samada diterima atau ditolak. Berikut merupakan hipotesis yang digunakan di 

dalam kajian ini: 

HOi: tiada perbezaan yang signifikan di dalam kefahaman pelajar 

antara ujian pra dan pasca bagi kumpulan rawatan. 

Ho2 : tiada hubungan yang signifikan terhadap minat pelajar di dalam 

menggunakan model Ray Diagram untuk mempelajari tajuk 

Understanding Lens. 

1.8 Definisi operasi 

Untuk kajian ini, terdapat beberapa definisi operasi yang digunakan oleh 

penyelidik. Ianya adalah mata pelajaran Fizik, proses pengajaran dan 

pembelajaran, alat bantu mengajar, kefahaman, model, dan minat. 

1.81 Mata pelajaran Fizik 

Menurut Kementerian Pelajaran Malaysia di dalam Sukatan Pelajaran Kurikulum 

Bersepadu Sekolah Menengah (2001), Fizik merupakan salah satu bidang 

pengetahuan yang mengkaji dan membuat kajian megenai jirim dan tenaga, juga 

perkaitan antara kedua-duanya. Ia merupakan satu pengetahuan yang dinamik 

dan terus berkembang dari hari ke hari. Aplikasi konsep dan prinsipnya banyak 

menyumbang kepada aplikasi kehidupan seharian terutamanya di dalam bidang 

sains dan teknologi. 

1.82 Proses pengajaran dan pembelajaran 

Pengajaran merujuk kepada proses menyampaikan maklumat kepada pelajar. 

Guru menyampaikan maklumat untuk memastikan pelajar mengetahui dan 

memahami tentang apa yang dipelajarinya. Menurut Kementerian Pendidikan 

Malaysia (1995); pengajaran merupakan proses mengajar di mana ia melibatkan 

kaedah dan sistem pengajaran yang dapat membawa perubahan kepada pelajar. 

Perubahan yang dimaksudkan adalah dari segi pengetahuan, tingkahlaku dan 

kemahiran. 

Manakala menurut Spafford C.S (1998) di dalam The Cyclopedic 

Education Dictionary menyatakan bahawa pengajaran bermaksud seni mengajar 

yang melibatkan pelbagai strategi dan kaedah untuk menyampaikan maklumat. 

Terdapat pelbagai jenis pengajaran iaitu pengajaran analitikal, pengajaran 

koheren, pengajaran kritikal, pengajian berfokus dan juga pengajaran bermakna. 

Sementara itu, proses pembelajaran pula berlaku apabila penerima 

memahami apa yang disampaikan oleh guru. Richard J.C (2002) menyatakan 

bahawa pembelajaran adalah satu proses di mana berlakunya perubahan 

tingkahlaku, pengetahuan, kemahiran dan sebagainya. Ianya diperoleh menerusi 

latihan, pengajaran ataupun pengalaman. Maka di sini dapat dikatakan bahawa 

pembelajaran merupakan proses penerimaan maklumat yang membawa 

perubahan samada dari segi pengetahuan, kemahiran mahupun tingkahlaku. 

Proses penerimaan maklumat tersebut bukan sahaja secara formal malah boleh 

juga melalui pengalaman. 

1.83 Alat bantu mengajar 

Alat bantu mengajar merupakan instrumen yang digunakan oleh guru untuk 

tujuan pengajaran dan pembelajaran. Ianya amat penting kerana membantu 

guru melaksanakan proses pengajaran dengan lancar. Alat bantu mengajar ini 

merujuk kepada apa-apa bahan yang boleh digunakan untuk menyokong proses 

pengajaran dan pembelajaran serta menarik minat pelajar untuk mempelajari 

sesuatu tajuk. Contoh alat bantu mengajar termasuklah gambarajah, kad dan 

video. 

Alat bantu mengajar juga penting kerana ia turut bertindak sebagai 

rangsangan untuk menarik perhatian mereka terhadap tajuk yang hendak 

dipelajari. Memilih bahan sebagai alat bantu mengajar amat penting kerana ia 

menentukan tempoh pelajar dapat memberi perhatian terhadap apa yang diajar 

oleh guru semasa di dalam kelas. Maka, kemahiran guru untuk memilih 

instrumen yang bersesuaian adalah penting untuk menghasilkan pembelajaran 

yang bermakna. Ini kerana sesetengah guru memilih bahan yang kurang 

bersesuian sehingga tidak membawa apa-apa makna kepada pembelajaran. 

1.84 Model 

Model merupakan sesuatu binaan yang dibina dalam bentuk fizikal. Menurut 

Harris T.L dan rakan-rakan (1981) di dalam Dictionary of Reading and Related 

Terms, model itu merujuk kepada struktur atau rekabentuk yang digunakan 

untuk menunjukkan bagaimana sesuatu kejadian terjadi dan berfungsi. Selain itu 

juga, model bermaksud perwakilan secara konkrit yang pada kebiasaannya 

menyerupai objek sebenar tetapi memiliki saiz yang lebih kecil. 

Ianya boleh dibina mengikut kreativiti guru untuk menjadikan binaannya 

lebih menarik dan berfungsi. Model yang menarik dan berfungsi merupakan 

model yang baik untuk digunakan di dalam kelas. Oleh itu, model tersebut akan 

memberi kesan yang lebih baik di samping memberi gambaran sebenar kejadian 

berbanding binaan yang memiliki hanya satu atau dua dimensi. 

1.85 Kefahaman 

Kefahaman merupakan satu fasa pemerolehan idea. Seseorang itu dikatakan 

memahami suatu perkara sekiranya ia dapat mengaitkan perkara tersebut 

dengan sesuatu yang lain malah dapat mengaplikasikannya apabila ia 

berhadapan dengan situasi yang memerlukan penggunaan perkara tersebut. 

Menurut Oxford Thesaurus (2000), kefahaman membawa makna menghargai, 

menginterpretasikan, mengkonsepsikan dan mengasimilasikan. 

Sementara itu pula Lutz W.D (1994) menyatakan kefahaman itu 

bermaksud mempelajari, menerima, dan dapat mengenalpasti. Pengertian 

kefahaman ini ditambah lagi daripada Oxford (2005) yang menjelaskan bahawa 

kefahaman merujuk kepada mengetahui makna sesuatu perkataan, bahasa, 

bagaimana sesuatu perkara itu terjadi, bagaimana ianya berfungsi serta mengapa 

ia penting. Secara keseluruhan kefahaman dapat dikatakan mengetahui makna 

sesuatu perkara, menjelaskan semula dengan cara tersendiri yang menepati 

konsepnya dan mengetahui bagaimana ia terjadi dan berfungsi serta dapat 

mengaplikasikannya apabila berhadapan dengan suatu situasi. 

1.86 Minat 

Apabila seseorang itu dapat memberi perhatian terhadap sesuatu dengan 

perasaan yang seronok, maka ia dikatakan berminat terhadap apa yang 

dilakukannya. Menurut Dewan Bahasa dan Pustaka (2002); minat merupakan 

keinginan untuk mengetahui, mempelajari, sesuatu yang boleh membuatkan 

seseorang itu meluangkan masa dan perhatian terhadapnya. Oxford (2005) pula 

menambah ianya merupakan suatu peringkat di mana sifat ingin tahu tentang 

sesuatu perkara atau seseorang muncul serta cuba memberi perhatian 

terhadapnya. Maka di sini, dapat dikatakan minat merupakan suatu tingkahlaku 

yang bertindakbalas terhadap suatu rangsangan dan sekiranya seseorang itu 

berminat terhadap sesuatu perkara, maka ia akan menimbulkan perasaan ingin 

tahu lantas memberikan perhatian yang penuh terhadapnya. 

